
Annotatsiya: Ushbu maqolada intellektual xizmatlar bozorining nazariy asoslari, uning iqtisodiy mazmuni, shakllanish 
jarayonlari va rivojlanish xususiyatlari ochib berilgan. Intellektual xizmatlar bozorining jahon tajribasidagi o‘rni, bu 
borada O‘zbekistonda amalga oshirilayotgan islohotlar, mavjud muammolar va ularning yechimlari atroflicha yoritilgan. 
Intellektual xizmatlarning iqtisodiyotdagi o‘rni, innovatsion rivojlanishdagi ahamiyati va zamonaviy texnologiyalar bilan 
integratsiyalashuv jarayonlari ilmiy jihatdan asoslangan. Shu bilan birga, maqolada intellektual xizmatlar bozorini yanada 
rivojlantirish bo‘yicha taklif va tavsiyalar ishlab chiqilgan.

Kalit soʻzlar: intellektual xizmatlar bozori, innovatsiyalar, bilimlar iqtisodiyoti, kreativ sanoat, intellektual mulk, konsalting, 
texnopark, startap, venchur kapitali, zamonaviy bozor xizmatlari.

Abstract: This article explores the theoretical foundations of the intellectual services market, its economic essence, 
formation processes, and development characteristics. It provides a detailed examination of the role of the intellectual 
services market in global experience, the reforms being implemented in this field in Uzbekistan, existing challenges, and 
their solutions. The significance of intellectual services in the economy, their importance in innovative development, and 
the processes of integration with modern technologies are scientifically substantiated. Additionally, the article presents 
proposals and recommendations for further development of the intellectual services market. Keywords: intellectual 
services market, innovation, knowledge economy, creative industries, intellectual property, consulting, technopark, 
startup, venture capital, modern market services.

Key words: market of intellectual services, innovation, knowledge economy, creative industries, intellectual property, 
consulting, technopark, startup, venture capital, modern market services.

Аннотация: В данной статье раскрываются теоретические основы рынка интеллектуальных услуг, его 
экономическое содержание, процессы формирования и особенности развития. Подробно освещены место 
рынка интеллектуальных услуг в мировом опыте, проводимые в Узбекистане реформы в этом направлении, 
существующие проблемы и пути их решения. С научной точки зрения обоснованы роль интеллектуальных услуг в 
экономике, их значение в инновационном развитии и процессы интеграции с современными технологиями. Вместе 
с тем, в статье разработаны предложения и рекомендации по дальнейшему развитию рынка интеллектуальных 
услуг.

Ключевые слова: рынок интеллектуальных услуг, инновации, экономика знаний, креативные индустрии, 
интеллектуальная собственность, консалтинг, технопарк, стартап, венчурный капитал, современные рыночные 
услуги.

K I R I S H
XXI asrda dunyo iqtisodiyotining rivojlanish sur’atlari tobora tezlashmoqda va bunda an’anaviy ishlab 

chiqarish omillari — mehnat, kapital va tabiiy resurslar bilan bir qatorda, intellektual salohiyat ham muhim 
ahamiyat kasb etmoqda. Zamonaviy iqtisodiyotda bilimlar va intellektual mulk asosiy boylik manbaiga 
aylanmoqda. Shu sababli ham bugungi kunda ko‘plab mamlakatlar “bilim iqtisodiyoti” konsepsiyasi asosida 
rivojlanmoqda [1].

Intellektual xizmatlar bozori deganda, ilmiy-tadqiqot ishlari, konsalting, ta’lim, dizayn, injiniring, dasturiy 
ta’minot, marketing, axborot-kommunikatsiya texnologiyalari kabi bilim va malakaga asoslangan xizmatlar 
yig‘indisi tushuniladi U nafaqat iqtisodiy o‘sishning qo‘shimcha manbai, balki jamiyat taraqqiyotining intellektual 
asoslarini mustahkamlovchi muhim omil hisoblanadi. O‘zbekiston Respublikasida ham intellektual xizmatlar 
bozorini rivojlantirish davlat siyosatining ustuvor yo‘nalishiga aylanmoqda. Innovatsion faoliyatni rag‘batlantirish, 
ilmiy ishlanmalarni ishlab chiqarishga joriy qilish, startap loyihalarni qo‘llab-quvvatlash, intellektual mulkni 
himoya qilish tizimini mustahkamlash borasida qator chora-tadbirlar amalga oshirilmoqda [2].

M A V Z U G A  O I D  A D A B I Y O T L A R  S H A R H I
“Professor Wenwei Guanning XXR da intellektual mulk huquqi va amaliyotiga munosabati allaqachon faol 

bo’lgan ta’lim sohasini boyitadigan yangi istiqbollarni taklif etadi. Xitoyning intellektual mulkni himoya qilish 
tizimining kontseptual va operatsion jihatlarini va Xitoyning xalqaro hamkorlik jarayonini o’rganadigan akademik 
va siyosiy nutqlarga foydali hissa bo’ladi.”. 

Pererva Petro “Formation of intellectual property commercialization strategies” nomli maqolasida sanoat 
ishlab chiqarish sohasida intellektual mulk obyektlarini iqtisodiy muomalaga kiritish muammolari tahlil qilgan.

Y.E.Aliyev “Innovatsion iqtisodiyot” nomli o‘quv qo‘llanmasida respublikada yaratilgan intelektual mulk 
ob‘ektlarini tashkil qilishda fan va ishlab chiqarishning ikki tomonlama qiziqishlarini ta‘minlash uchun zarur 
sharoitlarni yaratish kerak. Olimlarning patent bilan himoyalangan har bir ishlanmasi belgilangan respublika 
korxonasi, firmasi yoki fermer xo‘jaligida tajribada amalga oshirish uchun kerakli monitoringdan o‘tkazilishi 
kerak degan fikrni ilgari surgan.

T A D Q I Q O T  M E T O D O L O G I YA S I
Mazkur tadqiqotda intellektual xizmatlar bozorining nazariy asoslari, jahon tajribasi va O‘zbekiston 

sharoitida shakllanish jarayonlari o‘rganildi. Tadqiqot metodologiyasi doirasida nazariy tahlil, qiyosiy tahlil, 
statistik tahlil, induksiya va deduksiya tahlil asosida nazariy qarashlardan amaliy xulosalarga kelindi. Ushbu 
metodologik yondashuvlar natijasida intellektual xizmatlar bozorining rivojlanishi, iqtisodiyotga ta’siri, mavjud 
muammolar va istiqbollari bo‘yicha ilmiy xulosalar ishlab chiqildi.

T A H L I L  V A  N A T I J A L A R
“Intellekt” so‘zi “O‘zbek tilining izohli lug‘ati”da quyidagi ma’nolarni angatadi [3]:
1. Kishining fikrlash qobiliyati, aqliy rivojlanganlik darajasi; zehn.
2. Shunday aql-idrok, zehn-farosat egasi.
“Intellekt” (lotincha: intellects-bilish, tushunish, idrok qilish) insonning aqliy qobiliyati; hayotni, atrof muhitni 

ongda aynan aks ettirish va oʻzgartirish, fikrlash, oʻqish-oʻrganish, dunyoni bilish va ijtimoiy tajribani qabul 
qilish qobiliyati; turli masalalarni hal qilish, bir qarorga kelish, oqilona ish tutish, voqea-hodisalarni oldindan 
koʻra bilish layoqati. Intellekt tarkibiga idrok qilish, xotirlash, fikr yuritish, soʻzlash va hokazo psixik jarayonlar 
kiradi. Intellektning rivojlanishi tug’ma isteʼdod, miya imkoniyatlari, joʻshqin faoliyat, hayotiy tajriba kabi ijtimoiy 
omillarga bogʻliq. Intellekt saviyasi, darajasi inson faoliyatining natijalariga, shuningdek, psixologik testlarga 
qarab ham belgilanadi [4].

Intellektual xizmatlar bozori iqtisodiyotning xizmatlar sektori tarkibidagi nisbatan yangi sohalardan biridir. U 
ilmiy-texnik taraqqiyotning natijalarini iqtisodiy muomalaga kiritish orqali vujudga keladi. Bunda asosiy tovar – 
bu moddiy mahsulot emas, balki bilim, axborot va intellektual faoliyat mahsuli hisoblanadi.

Iqtisodiy nazariyada intellektual xizmatlar bozorini shakllantirishda quyidagi omillar muhim o‘rin tutadi:
- Innovatsion g‘oyalar va ilmiy ishlanmalar – yangi bilimlarni yaratish va ularni iqtisodiyotga tatbiq qilish;
- Intellektual mulk – patent, litsenziya, mualliflik huquqi kabi ob’ektlar;
- Inson kapitali – yuqori malakali kadrlar, ularning bilim va ko‘nikmalari;
- Institutsional muhit – huquqiy asoslar, davlat siyosati va bozor infratuzilmasi.
Demak, intellektual xizmatlar bozori — bu bilim va innovatsiyalar asosida yaratilgan xizmatlarni ishlab 

chiqarish, taqsimlash va iste’mol qilish jarayonidir.

Rivojlangan mamlakatlarda intellektual xizmatlar bozori yalpi ichki mahsulotning 40–50 foizini tashkil 
etmoqda [1]. Masalan, AQShda konsalting xizmatlari, dasturiy ta’minot ishlab chiqish va patent savdosi 
iqtisodiyotning yetakchi tarmoqlaridan biri hisoblanadi. Yaponiyada esa intellektual mulk huquqlarini himoya 
qilish yuqori darajada yo‘lga qo‘yilgan bo‘lib, bu innovatsion faoliyatning uzluksiz rivojlanishini ta’minlamoqda. 
Janubiy Koreyada texnoparklar, biznes-inkubatorlar va ilmiy markazlar orqali startap loyihalar keng ko‘lamda 
qo‘llab-quvvatlanadi. Natijada mamlakat qisqa vaqt ichida yuqori texnologiyali mahsulotlar eksportchilari 
qatoridan o‘rin oldi. Yevropa Ittifoqida esa “raqamli bozor” konsepsiyasi asosida intellektual xizmatlar yagona 
iqtisodiy makonda erkin harakat qilmoqda.

O‘zbekistonda 2017-yildan boshlab innovatsion rivojlanish davlat siyosatining asosiy yo‘nalishlaridan biri 
sifatida belgilandi [2]. Shu maqsadda Innovatsion rivojlanish vazirligi tashkil etildi, texnoparklar, IT-parklar va 
startap inkubatorlari faoliyati yo‘lga qo‘yildi. Shuningdek, intellektual mulk huquqlarini himoya qilish bo‘yicha 
qonunchilik bazasi takomillashtirildi. Biroq, hozirgi kunda intellektual xizmatlar bozorining rivojlanishida bir qator 
muammolar mavjud:

- ilmiy tadqiqotlarning ishlab chiqarish bilan integratsiyasi sust ekanligi;
- startaplarni moliyalashtirish mexanizmlari yetarli emasligi;
- kadrlar malakasini oshirish tizimi zamon talablari darajasida emasligi;
- intellektual mulk obyektlarini tijoratlashtirish bozor mexanizmlari yetarlicha shakllanmagan.
O‘zbekistonda intellektual xizmatlar bozorini rivojlantirish uchun quyidagi yo‘nalishlar dolzarb hisoblanadi:

1.	 Huquqiy asoslarni kuchaytirish – intellektual mulk huquqlarini himoya qilish mexanizmlarini mustahkamlash, 
xalqaro standartlarga moslashtirish.

2.	 Innovatsion infratuzilmani kengaytirish – texnoparklar, inkubatorlar va transfer markazlari sonini ko‘paytirish.
3.	 Moliyaviy qo‘llab-quvvatlash – venchur kapital, xususiy investitsiyalar va xalqaro grantlarni jalb qilish.
4.	 Kadrlar salohiyatini oshirish – zamonaviy ta’lim dasturlari, ilmiy-amaliy loyihalarda ishtirok etish orqali 

mutaxassislar tayyorlash.
5.	 Raqamli transformatsiya – elektron platformalar orqali intellektual xizmatlarni xalqaro bozorlarga olib 

chiqish [1].
Tadqiqotlar shuni ko‘rsatadiki, intellektual xizmatlar bozori rivojlangan sari iqtisodiyotning raqobatbardoshligi 

ham oshadi. Innovatsiyalar ishlab chiqarish samaradorligini yuksaltiradi, yangi mahsulot va xizmatlarning 
yaratilishiga zamin hozirlaydi, eksport salohiyatini kengaytiradi.

O‘zbekiston uchun intellektual xizmatlar bozorini rivojlantirishning eng muhim natijalaridan biri bu — yuqori 
qo‘shilgan qiymatga ega mahsulotlar ishlab chiqarishdir. Bu esa mamlakatning iqtisodiy xavfsizligi va barqaror 
o‘sishini ta’minlaydi. Shuningdek, intellektual xizmatlarning rivojlanishi jamiyatning ta’lim tizimiga ham ijobiy 
ta’sir ko‘rsatadi. Zamonaviy bilim va ko‘nikmalarga ega bo‘lgan yosh mutaxassislar xalqaro mehnat bozorida 
raqobatbardosh kadrlar sifatida maydonga chiqadi [2].

X U L O S A  V A  T A K L I F L A R
Xulosa qilib aytganda, intellektual xizmatlar bozori bugungi kunda nafaqat iqtisodiy o‘sishning yangi manbai, 

balki mamlakatning intellektual salohiyatini namoyon qiluvchi eng muhim ko‘rsatkichlardan biri hisoblanadi. 
O‘zbekiston sharoitida ushbu bozorni rivojlantirish uchun huquqiy, institutsional va moliyaviy islohotlarni 
chuqurlashtirish, davlat va xususiy sektor hamkorligini kengaytirish talab etiladi.

Kelajakda intellektual xizmatlar bozorining rivojlanishi mamlakatni bilim iqtisodiyotiga o‘tishini jadallashtiradi, 
yuqori texnologiyali mahsulotlar ishlab chiqarishni kengaytiradi hamda O‘zbekistonning xalqaro maydondagi 
raqobatbardoshligini oshiradi [1].

Olib borilgan tadqiqotlar natijasida quyidagi taklif va tavsiyalar ishlab chiqildi:
1. Intellektual mulk himoyasini kuchaytirish – O‘zbekistonda intellektual xizmatlar bozorini rivojlantirish 

uchun xalqaro standartlarga mos ravishda patent, litsenziya va mualliflik huquqlarini himoya qiluvchi zamonaviy 
huquqiy mexanizmlar ishlab chiqilishi zarur.

2. Innovatsion infratuzilmani kengaytirish – yangi texnoparklar, ilmiy-tadqiqot markazlari, startap 
inkubatorlari va transfer markazlarini tashkil etish orqali ilmiy ishlanmalarni tezroq tijoratlashtirishni ta’minlash 
lozim.

3. Venchur kapitalni rivojlantirish – innovatsion loyihalarni moliyalashtirish uchun venchur fondlari, grantlar 
va xalqaro investitsiyalarni jalb etish mexanizmlarini takomillashtirish talab qilinadi.

4. Kadrlar salohiyatini oshirish – oliy ta’lim muassasalarida intellektual xizmatlarga oid maxsus ta’lim 
dasturlari ishlab chiqish, xalqaro tajribaga ega mutaxassislarni jalb etish va doimiy malaka oshirish tizimini 
yo‘lga qo‘yish muhim.

5. Raqamli platformalarni yaratish – intellektual xizmatlar va ilmiy ishlanmalarni onlayn bozorlarda taklif 
etish, xalqaro hamkorlar bilan tezkor aloqalarni yo‘lga qo‘yish uchun maxsus elektron platformalarni ishlab 
chiqish.

6. Davlat – xususiy sheriklikni rivojlantirish – intellektual xizmatlar bozorida davlat organlari va xususiy 
sektor o‘rtasida hamkorlik mexanizmlarini mustahkamlash, ilmiy natijalarni ishlab chiqarishga tatbiq etish uchun 
qo‘shma loyihalar amalga oshirish.

7. Eksport salohiyatini kengaytirish – dasturiy mahsulotlar, konsalting va boshqa intellektual xizmatlarni 
xalqaro bozorlarga olib chiqish orqali O‘zbekistonning tashqi iqtisodiy faoliyatida yangi yo‘nalishlar yaratish va 
boshqalar.

Intellektual xizmatlar bozori bugungi kunda nafaqat xizmatlar sektorining tarkibiy qismi, balki butun 
iqtisodiyotning innovatsion rivojlanishini ta’minlovchi muhim omillardan biri hisoblanadi. Jahon tajribasi shuni 
ko‘rsatmoqdaki, bilim va intellektual resurslardan samarali foydalanayotgan mamlakatlar raqobatbardoshlik 
darajasi bo‘yicha yetakchi o‘rinlarni egallab bormoqda. O‘zbekistonda esa mazkur bozor hali shakllanish 
bosqichida bo‘lsa-da, ta’lim, IT, ilmiy-tadqiqot ishlari va konsalting xizmatlari asosida rivojlanib bormoqda. 

Demak, intellektual xizmatlar bozorini samarali rivojlantirish uchun birinchidan, intellektual mulk huquqlarini 
himoya qilishni kuchaytirish, ikkinchidan, innovatsion infratuzilmani kengaytirish, uchinchidan, startap va 
innovatsion loyihalar uchun moliyaviy manbalarni jalb qilish, to‘rtinchidan, yuqori malakali kadrlarni tayyorlash 
va xalqaro tajriba almashinuvini yo‘lga qo‘yish zarur. Shu bilan birga, intellektual xizmatlarni raqamli platformalar 
orqali jahon bozoriga olib chiqish mamlakatning eksport salohiyatini oshiradi.

Natijada, intellektual xizmatlar bozorining rivojlanishi O‘zbekistonning bilim iqtisodiyotiga o‘tishini 
jadallashtiradi, iqtisodiyotning barcha sohalarida samaradorlikni oshiradi va mamlakatning xalqaro maydondagi 
raqobardoshligini ta’minlaydi.

Foydalanilgan adabiyotlar:
1.	 OECD. The knowledge economy. Paris, 50-55 pages, 2022.
2.	 O‘zbekiston Respublikasi Prezidentining Farmoni, 06.07.2022 yildagi PF-165-son, https://lex.uz/docs/-6102462.
3.	 https://izoh.uz/word/intellekt.
4.	 https://uz.wikipedia.org/wiki/Intellekt

